
TRÀTH 1: AN GIBLEAN & AN CÈITEAN

Tha sinn mar-thà a’ tadhal air clas ur 
pàiste gus taic a thoirt dhaibh le bhith ag 
ionnaschadh abairtean, òrain agus 
bàrdachd Ghàidhlig. Is e cothrom 
AN-ASGAIDH agus ion-
ghabhalta a tha seo do 
sgoiltean agus tha gach pàiste 
anns a’ chlas an sàs anns a’ 
chothrom aig an ìre-sa.

TRÀTH 2: AN T-ÒGMHIOS & AN 
LÙNASTAL-AN DÀMHAIR

Às dèidh a’ chinn-là inntrigidh, gheibh 
sgoilearan a tha air inntrigeadh don Mhòd 
Nàiseanta Rìoghail taic ann am buidhnean 

beaga no fa leth a rèir nam farpaisean 
anns am bi iad an sàs. Ionnsaichidh iad 

na h-òrain agus pìosan bàrdachd 
aca ann am barrachd 

doimhneachd.

CÒ BHIOS A’ LÌBHRIGEADH ACADAMAIDH A’ MHÒID?

Tha Gàidhlig, sgilean seinn agus eòlas air a’ Mhòd aig na h-oidean air fad 
againn agus tha PVG aca mar phàirt de sgeama Fhèisean nan Gàidheal. 
Thèid seiseanan a lìbhrigeadh ann an dòigh spòrsail agus eadar-ghnìomhach. 
Is iad na prìomh amasan a bhith a’ toirt air clann ùidh a ghabhail ann an 
òrain Ghàidhlig agus cothrom a bhios ri fhaotainn dhaibh tron Mhòd.

DÈ TH’ ANN AN ACADAMAIDH A’ MHÒID?

Is e co-obrachadh eadar An Comunn Gàidhealach (a’ bhuidheann nàiseanta agus Meur 
Ghlaschu), Comhairle Baile Ghlaschu agus Fèisean nan Gàidheal a th’ ann an 
Acadamaidh a’ Mhòid 2026. Bidh e a’ tabhainn sheiseanan taice AN-ASGAIDH do 
sgoilearan sa bhaile a tha an dùil pàirt a ghabhail ann am Mòd Ghlaschu, a thèid a 
chumail 9-17 An Dàmhair 2026. Gabhaidh seo àite tro shaor-làithean an Dàmhair. 

DÈ TH’ ANNS A’ MHÒD NÀISEANTA RÌOGHAIL?

Is e fèis ealain Ghàidhlig a th’ anns a’ Mhòd, a’ comharrachadh òrain, bàrdachd, sgeulachdan, dràma, dannsa agus 
ceòl traidiseanta tro fharpaisean, thachartasan cloinne agus iomall a’ Mhòid le cuirmean is cèilidhean.

Tha am Mòd Nàiseanta Rìoghail air a bhith a’ dol cha mhòr gach bliadhna bho 1901 – còrr is linn de dhaoine a’ 
cruinneachadh còmhla gus òrain Ghàidhlig a roinn agus dlùth-charaidean ùra a dhèanamh.

CIAMAR A NÌ MI INNTRIGEADH DON MHÒD NÀISEANTA RÌOGHAIL DOM PHÀISTE?

Faodar clann inntrigeadh don Mhòd tro enter.ancomunn.co.uk. Is e Didòmhnaich 31 An Cèitean 2026 an ceann-
là airson inntrigean am-bliadhna. Gheibhear clàr-eagair slàn agus stiùireadh air farpaisean aig www.feisean.org.

Tuigimid nach eil mòran ùine ann co-dhùnadh a dhèanamh agus ur pàiste aig fìor-thoiseach an cuid ionnsachaidh 
a thaobh nam pìosan. Feumar gach pàiste inntrigeadh fa leth agus cha bhi seo an urra ri Acadamaidh a’ Mhòid. Bu 
chòir do sgoiltean agus pàrantan/luchd-cùraim inntrigeadh a chur air dòigh eadar iad fhèin ron cheann-là.

